ՀԻՄՆԱՎՈՐՈՒՄ
 «Հայաստանի Հանրապետության կառավարության 2015 թվականի դեկտեմբերի 10-ի N 1459-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունման անհրաժեշտության վերաբերյալ


1. Ընթացիկ իրավիճակը և իրավական ակտի ընդունման անհրաժեշտությունը․ 
[bookmark: _Hlk134691652][bookmark: _Hlk134691332]Նախագիծը նախապատրաստվել է 2022 թվականի դեկտեմբերի 16-ին ընդունված՝ «Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» ՀՕ-458-Ն օրենքի 2-րդ հոդվածի 3-րդ մասի և  2022 թվականի դեկտեմբերի 16-ին ընդունված՝  «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՕ-457-Ն օրենքի 1-ին հոդվածի 2-րդ մասի կատարումն ապահովելու նպատակով և պայմանավորված է Հայաստանի Հանրապետության ոստիկանության (այսուհետև՝ Ոստիկանություն) գործառույթները Հայաստանի Հանրապետության ներքին գործերի նախարարությանը վերապահելու անհրաժեշտությամբ։
«Կառավարության կառուցվածքի և գործունեության մասին» օրենքի 2-րդ հոդվածի 2-րդ մասում՝ Կառավարության կազմում ընդրկված նախարարությունների թվում արդեն իսկ լրացվել է ներքին գործերի նախարարությունը, իսկ Հավելվածում լրացվել են Նախարարությանը վերապահված գործունեության հիմնական ոլորտները, որոնք ներառում են նաև նախկինում Ոստիկանությանը վերապահված ոլորտները։ «Պետական կառավարման համակարգի մարմինների մասին» օրենքի 6-րդ հոդվածի 2-րդ մասի 19-րդ ենթակետի համաձայն՝ Ոստիկանությունը հանդիսանում է նախարարությանը ենթակա մարմին, ուստի գործում է նախարարությանը վերապահված գործունեության ոլորտի շրջանակներում և ապահովում է նախարարության իրավասությանը վերապահված գործունեության ոլորտի առանձին ուղղությունների իրականացումը: Համաձայն Հայաստանի Հանրապետության ներքին գործերի նախարարության (այսուհետև՝ Նախարարություն) կանոնադրության 37-րդ կետի 1-ին ենթակետի՝ Ոստիկանությունը հանդիսանում է Նախարարությանը ենթակա պետական մարմին, ուստի քննարկվող դեպքում ապահովում է Նախարարությանը վերապահված գործունեության ոլորտի առանձին ուղղությունների իրականացումը։ Վերոգրյալից ելնելով՝ անհրաժեշտ է Հայաստանի Հանրապետության կառավարության 2015 թվականի դեկտեմբերի 10-ի «Ոստիկանության ավագ և գլխավոր խմբերի թափուր պաշտոն զբաղեցնելու համար մրցույթ անցկացնելու կարգը և պայմանները սահմանելու մասին» N 1459-Ն որոշումը համապատասխանեցնել գործող կարգավորումներին։

2. Առաջարկվող կարգավորման բնույթը․ 
2022 թվականի դեկտեմբերի 16-ին ընդունվել է «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» և կից ներկայացված օրենքների նախագծերի փաթեթը, որի արդյունքում կառավարության կառուցվածքում ձևավորվել է ՀՀ ներքին գործերի նախարարությունը։ Հաշվի առնելով այն հանգամանքը, որ ՀՀ ոստիկանությանը վերապահված գործառույթներն այսուհետև իրականացնելու է ՀՀ ներքին գործերի նախարարությունը՝ անհարժեշտություն է առաջացել  համապատասխան լրացումներ և փոփոխություններ կատարել Հայաստանի Հանրապետության կառավարության 2015 թվականի դեկտեմբերի 10-ի «Ոստիկանության ավագ և գլխավոր խմբերի թափուր պաշտոն զբաղեցնելու համար մրցույթ անցկացնելու կարգը և պայմանները սահմանելու մասին» N 1459-Ն որոշման (այսուհետև՝ Որոշում) մեջ։
Մասնավորապես՝ Որոշման վերնագրում և 1-ին կետում և 1-ին կետով հաստատված հավելվածում Ոստիկանության բառերից առաջ նախատեսվում է լրացնել Հայաստանի Հանրապետության ներքին գործերի նախարարության բառերը, Որոշման 1-ին կետով սահմանված հավելվածի 1-ին կետում «կառավարությանն առընթեր Հայաստանի Հանրապետության» բառերը նախատեսվում է փոխարինել «ներքին գործերի նախարարության» բառերով, իսկ Որոշման 1-ին կետով հաստատված հավելվածի 16-րդ, 17-րդ և 24-րդ կետերում «ոստիկանության ուսումնական հաստատությունում» բառերը նախատեսվում է համապատասխան հոլովաձևերով փոխարինել «Հայաստանի Հանրապետության ներքին գործերի նախարարության ուսումնական հաստատությունում» բառերով՝ դրանց համապատասխան հոլովաձևերով։

3. Կապը ռազմավարական փաստաթղթերի հետ. 
Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․ 
Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ չեն առաջանա: 

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից:

6. Ակնկալվող արդյունքը.
Նախագծի ընդունման արդյունքում կապահովվի «Կառավարության կառուցվածքի և գործունեության մասին» և «Պետական կառավարման համակարգի մարմինների մասին» օրենքների պահանջները։


ՀՀ ներքին գործերի նախարարություն
